
INTERNACIONAL

O Plan de Humala

Description

Ollanta Humala tomou posesién onte da Presidencia de Perd para os préximos cinco anos. O seu compromiso poderiase
resumir en transformar o pais cunha estratexia de modernizacién e desenvolvemento con inclusion social.

Ollanta Humala tomou posesién onte da Presidencia de Perd para os préximos cinco anos. O seu compromiso poderiase
resumir en transformar o pais cunha estratexia de modernizacién e desenvolvemento con inclusion social. O Plan de
Goberno de Gana Perq, a formacién que o levou a presidencia en xufio pasado, propugna un cambio radical para
desfacerse dun modelo de crecemento neoliberal que acentuou a desigualdade, depredou 0s recursos naturais, violentou
a legalidade e a democracia e non xerou desenvolvemento sostible. Todo o Plan é unha descualificacion en toda regra do
Consenso de Washington, que se complementa coa aposta por un novo modelo de desenvolvemento, unha “economia
nacional de mercado”, con atencion & creacion de amplos mercados internos, a nacionalizacion das actividades
estratéxicas, a transformacion da producién agraria e industrial e o fortalecemento das politicas sociais.

No plano internacional, Humala aposta pola integracion andina e rexional, con especial atencion a Unasur, destacando a
sUa vocacion latinoamericana como mellor expresién para lidar cun mundo en transicion no que cémpre dispor de
plataformas potentes de conexién co exterior.

Pese aos vaticinios duns de doutros e hipotéticos acomodos de Ultima hora para tranquilizar aos escuros mercados, todo
indica que Humala non seguird o camifio de Lula nin de Chavez, senén unha senda propia. Per( non € un pais petroleiro
nin o seu estado conta coa fortaleza institucional que, pese as sUas carencias, podemos constatar en Brasilia. O seu
proceso bebera en ambas fontes (e en mais, inclusive), pero debe discorrer a resultas das propias circunstancias,
facilitando o nivel de concertacion preciso para superar a extrema fraxilidade da gobernanza democratica.

Afirmacion nacional e dos intereses da rexién cunha irrenunciable dimensién ética e social na accién de goberno prometen
ser os sinais de identidade dun mandato que sera analizado con lupa a dereita e esquerda. Non obstante, Humala ainda
pode sorprender.

